
কৰ্মকুশলা পদুমী
 শান্তিৰাম ভকতক পলুৱাই দিয়েই পদুমী ঘৰৰ ফাললৈ
আহি হাতত সাৰে, ভৰিত সাৰে মিঙ্গিমাহাৰ ওচৰ চাপি চালে
মিঙ্গিমাহা শুইছে নে সাৰে আছে। তেওঁ দেখিলে যে
মিঙ্গিমাহাৰ দুৰ্ঘোৰ নিদ্ৰা আহিছে। মদৰ ৰাগীত সি অচেতন
হৈ পৰি আছে। তাক দেখি মিচিককৈ মনে মনে হাঁহি এটি
মাৰি পদুমীয়ে খোৱা ঘৰৰ ভিতৰলৈ গ’ল আৰু দিনতে আনি
থোৱা নাৰিকল চাইটা, জৰা টেঙা কেইটামান, তামোল পান
কেইটামান হাতত লৈ অকৌ ঘৰৰ পৰা ওলাই আহি হাতত
সাৰে ভৰিত সাৰে মনোমতীৰ বাহৰৰ ফালে আহিল আৰু সেই
ঘৰটোৰ দুৱাৰমুখত থিয় দিলেগৈ। এনেতে সেই ঘৰৰ পৰীয়া
মানটোৱে সুধিলে—“কোন তই? কেলেই আহিছ?” তাৰ 
এই কথাত পদুমীয়ে ততালিকে তাৰ হাতত ধৰি দোৱানতে তাৰ
কাণৰ ওচৰত কিবাকিবি কেতখিনি কথা কবলৈ ধৰিলে।
মানটোৱে মিচিক মিচিক কৰি হাঁহি পদুমীক বন্দীঘৰটোৰ
ভিতৰলৈ সোমাব দিলে। পদুমী তেতিয়া নিৰ্ব্বিঘ্নে বন্দীঘৰটোৰ
ভিতৰত সোমাল।

 পদুমী যেতিয়া ঘৰৰ ভিতৰত সোমাইছিল তেতিয়া পমীলা

		 এই পৃষ্ঠাটো শেষবাৰৰ কাৰণে ২৫ মাৰ্চ ২০১৯ তাৰিখে ১৪:০৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

